
	వ॥	
మఱియు నొక్కయెడ.

	క॥	
కరిమదగంధమునకు మధు । కరములు పండుకొని ముపరి కటికటముల భా

సుర మయ్యె నగతటంబులఁ । బరువదె మొగు లెఱిఁగి పేరఁబడినవిధమునన్.

	మ॥	
కరిణీబృందముఁ బాసి యొక్క మదనాగం బద్రిరత్నోరుకం

దరసంక్రాంతనిజప్రభాతిఁ బ్రతివేదండంబకాఁ జూచి దు

ర్ధరరోషంబునఁ బోరుచుండె నతిమాత్సర్యంబునం దా మహే

శ్వరుశైలేంద్రముతోడ నీలగిరి వెల్చం బోరునట్లున్నతిన్.

కటితాలుస్తవరోమకూపకటిసత్కర్ణోష్ఠకోశాలి శీ

కరమేఘాతతచిక్కఘర్మజలరంగద్దానసంపూర్ణసా

గరసీదోన్మదసన్నుతాష్టమదముల్ గ్రమ్మం దదష్టాంగబం

ధురమై సింధుర మొప్పుచుండె నలిగీతుల్ నించు సోలంబునన్.

	వ॥	
తదవసరంబున ఘర్మాంశుకరాహతి కులికి తదీయాప్తబంధు లైనయరవిందంబుల

కలిగి దండింపం జొచ్చునట్లు వేదండంబులు కమలషండంబుల కరుగుదెంచె

మహోత్సాహంబున.

	గీ॥	
కొలను వన్యేభములు చొచ్చి కలయఁ గలఁపఁ । బులుపు లుండక వెలువడిపోయెఁ బోక

దగదె మాతంగదూషితం బగుసరోవ । రంబు సద్విజవర్జనీయంబు గాదె.

	వ॥	
తదవసరంబున.

	గీ॥	
పుష్కరషండములోఁ గల । పుష్కరమూలములు గబళములఁ గొనుచుం స

త్పుష్కరతలముల మునిమిడి । పుష్కరములఁ బెఱికివైచుఁ బుష్కరమునకున్.

	క॥	
తననీడ నీరిలోపలఁ | గని యది ప్రతిగజమ్ము సావి కడుకొని కోపం

బునఁ దాఁకి పోరఁ జచ్చెనొ । యన నొకకరి నీరిలో రయంబునఁ గ్రుంకెన్.

	గీ॥	
కరులదానంబులకు మధుకరము లెఱిఁగి । కుంజరమ్ములు నీరిలోఁ గ్రుంకియున్న

మీఁద సుడియుచునుండెఁ దుమ్మెదలు వాయ । కుదధి కెఱఁగిననీలనీరదము లనఁగ.

	వ॥	
తత్ప్రస్తవంబున.

		 ఈ పేజీలో చివరి మార్పు 4 డిసెంబరు 2020న 04:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

